
ABSTRAK

Kajian ini telah dijalankan di dua tempat berbeza iaitu di Makmal Umum 4 bagi proses
percambahan biji benih dan di rumah lindungan hujan berhampiran dengan Pejabat
Ladang Fakulti Pertanian Lestari, Universiti Malaysia Sabah, Kampus Sandakan bagi proses
pertumbuhan biji benih. Kajian ini dijalankan bagi mengkaji kesan pra rawatan dan media
rendaman terhadap percambahan dan pertumbuhan biji benih pokok petai belalang.
Dalam kajian ini, biji benih di rawat menggunakan pra rawatan air panas 70° C selama 20
minit, pra rawatan gosokan kertas pasir serta biji benih tanpa pra rawatan sebagai
kawalan kajian. Kemudian pra rawatan yang menunjukkan hasil percambahan terbaik
telah dipilih untuk digunakan dalam kajian kesan media rendaman. Pra rawatan yang
dipilih untuk digunakan adalah pra rawatan gosokan kertas pasir. Tiga media rendaman
telah digunakan iaitu air paip sebagai kawalan, air kelapa muda serta air kelapa tua.
Keberkesanan jenis pra rawatan dan media rendaman telah di perhatikan berdasarkan
parameter bilangan dan peratusan biji benih bercambah serta ketinggian pokok selepas
biji benih bercambah. Penilaian tersebut menunjukkan bahawa biji benih yang dirawat
menggunakan pra rawatan gosokan kertas pasir memberikan kesan tertinggi terhadap
bilangan serta peratusan percambahan biji benih berbanding pra rawatan yang lain.
Manakala, media rendaman air kelapa muda pula menunjukkan bilangan percambahan biji

benih tertinggi selepas 15 hari. 1a juga memberikan kesan kepada ketinggian biji benih
selepas bercambah berbanding media rendaman yang lain.



ABSTRACT

This study was conducted at two different place,Makmal Umum 4 for germination process
and rainshelter near to Farm Office,Faculty Of Sustainable Agriculture, Universiti Malaysia
Sabah, Sandakan campus for seed growth process. This study was conducted to study the
effect of pre treatment and immersion media on germination and growth of seedlings L.
leucocephala trees. In this study, seeds were treated with hot water at 70 C for 20
minutes, scarification using sandpaper and seeds without pre-treatment as a contro/
study. Pre treatment that shows a good result was selected to be used in the study on
effects of immersion media. Pre treatment that was choosen to used was scarification
using sand paper. Three types of immersion media were used,tap water as control, young
coconut water and old coconut water. Effect type of pre treatment and type of immersion
media was evaluated based on the number and percentage of seed germination and
height of seed after the seeds germinate. This study shows that seeds that treated with
pre treatment with scarification using sand paper provide the highest impact on the
number and percentage of germination of seeds compared to other pre-treatment.
Meanwhile, young coconut water immersion media showed the highest number of seed

germination after 15 days. It also affects the height of germinating seeds after immersion
compared to other media.

BAB 1

PENGENALAN

1.1 Latar Belakang

Pokok petai belalang atau nama saintifiknya Leucaena leucocephala merupakan spesies
pokok yang terdiri daripada keluarga kekacang. Pokok ini sejenis pokok kekacang yang
cepat tumbuh dan pohon renek yang tidak berduri. Pokok ini boleh mencapai ketinggian 5
meter (Hawaiian fype) hingga ke 20 meter tinggi (Hawaiian giant type) (FAO,2009). Pokok
petai belalang merupakan antara tumbuhan yang mengandungi sumber protein yang baik
serta berpotensi sebagai sumber alternatif bagi makanan ternakan seperti lembu, kambing
dan biri-biri. Pokok petai belalang terkenal sebagai salah satu tumbuhan kekacang yang
berkualiti tinggi serta turut menjadi pilihan ternakan sebagai sumber makanan
(Garcia et al., 1996). Bahagian daun petai belalang mengandungi kandungan nutrien yang
tinggi untuk ternakan ruminan dan dapat meningkatkan produktiviti pengeluaran bagi
protein ternakan.Penanaman pokok petai belalang sangat meluas diseluruh dunia. Selain
ditanam, pokok ini juga turut mudah tumbuh meliar di kawasan tanah kurang subur
kepada tanah subur pada ketinggian 1,000 meter dikawasan tropika. Pokok petai belalang
juga bermanfaat dalam memulihkan tanah, mengawal hakisan, pemuliharaan air,
penghutanan semula dan pengurusan dan sebagai tanaman penutup bumi.

Di Malaysia, penanaman pokok petai belalang secara komersial sebagai makanan
ternakan masih belum dijalankan secara meluas. Kebanyakan petani dan peternak masih

tidak mengetahui fungsi pokok petai belalang sebagai makanan ternakan. Penanaman
pastura dan fodder secara komersial di

Malaysia bermula sekitar tahun 1979
(Aminah ,1989).



Kebanyakan petani serta peternak menanam pastura dan fodder hanya secara kecil-
kecilan bagi menampung jumlah termakan diladang-ladang. Pokok petai belalang amat
mudah ditanam iaitu hanya dengan menyemai biji buahnya yang telah matang. Buah petai
belalang yang belum matang berwama hijau manakala buah yang sudah matang pula
berwarna keperangan atau koko. Untuk memastikan biji benih yang ditanam dapat

tumbuh mengikut seperti yang dikehendaki, rawatan pra percambahan perlu dilakukan
terhadap biji benih sebelum ditanam (Anem, 2010).

Terdapat beberapa cara yang dilakukan bagi rawatan biji benih iaitu seperti
pelelasan (scarification), strafikasi, vernalisasi dan pemeraman. Kaedah pelelasan adalah
proses yang kebiasaan yang digunakan dalam rawatan pra percambahan. Ia adalah satu
proses dimana kulit biji benih dirawat supaya biji benih telap air (Anem, 2010). Ia
dilakukan dengan cara membuang atau mengikis testa (kulit biji benih) dan merendam biji
benih dalam asid atau air panas. Proses ini dapat melembutkan kulit biji benih dan proses
percambahan bagi biji benih tersebut akan dipercepatkan. Menurut hasil kajian terdahulu
juga, proses percambahan biji benih dapat dilakukan dengan penggunaan pengawal atur

pertumbuhan (PGR) atau dikenali sebagai plant growth regulator. Salah satu PGR yang
boleh digunakan adalah air kelapa (Rajiman, 2013).

Air kelapa mengandungi hormon auksin dan sitokinin yang berperanan dalam proses
percambahan dan pertumbuhan biji benih (Lawata, 2011). Kedua-dua horman tersebut
berperanan merangsang pertumbuhan dan pembahagian sel embrio kelapa. Dalam kajian
ini, air kelapa digunakan sebagai kaedah pra percambahan bagi biji benih pokok petai
belalang serta berperanan mempercepatkan proses percambahan biji benih bagi tujuan
sebagai makanan tambahan protein untuk temakan ruminan.



1.1 Justifikasi

Makanan haiwan ternakan merupakan elemen penting dalam industri peternakan. Masalah
yang dihadapi oleh peternak dalam indusri ini adalah kenaikan harga makanan haiwan
setiap tahun. Bagi menampung kos yang semakin meningkat, peternak perlu mencari
altemmatif lain bagi menjimatkan pembelanjaan makanan tanpa mengurangkan jumlah
nutrisi yang diberikan kepada haiwan ternakan. Pokok petai belalang merupakan pokok
kekacang tropika yang sesuai untuk dijadikan sumber makanan tambahan haiwan kerana
mengandungi sumber protein yang diperlukan oleh haiwan. Kepentingan kajian ini
dijalankan adalah untuk mempercepat pertumbuhan dan percambahan biji benih pokok
petai belalang agar ianya dapat memendekkan tempoh masa penanaman. Biji benih
pokok kekacang tropika terkenal dengan sifat dormansi yang tinggi serta mempunyai
lapisan kulit yang tebal dan berilin. Oleh itu, beberapa kaedah pra rawatan dan media
rendaman bagi percambahan telah digunakan untuk mengatasi masalah ini.

Hasil kajian lepas terhadap penggunaan air kelapa dalam pertumbuhan dan
percambahan biji benih sayur-sayuran dan bunga mendapati penggunaan air kelapa
mempengaruhi kadar percambahan dan pertumbuhan biji benih. Air kelapa muda
mengandungi kadar vitamin dan mineral yang tinggi berbanding kelapa tua. Kelapa muda

turut mengandungi hormon yang diperlukan untuk percambahan biji benih dan sumber
NPK untuk pertumbuhan anak pokok.

Kajian ini menggunakan kaedah penanaman melalui biji benih berbanding kaedah
keratan batang kerana kaedah penanaman menggunakan biji benih mempunyai anak
pokok yang lebih bermutu. Pada masa yang sama juga, biji benih lebih mudah untuk
disimpan dan dibawa bagi tujuan penanaman dan pembiakan pokok. Jika dibandingkan
dengan kaedah keratan batang, biji benih boleh disimpan dalam tempoh jangka masa

yang panjang manakala kaedah keratan batang hanya boleh digunakan dalam tempoh
masa singkat sahaja.



1.2

1.3

Ha:

Ho:

Ha:

Objektif

Objektif kajian ini adalah untuk mengenalpasti kesan penggunaan pra rawatan

terhadap kadar bilangan serta peratusan percambahan biji benih pokok petai
belalang (Leucaena leucocephala).

Obijektif kajian ini adalah untuk mengenalpasti kesan penggunaan media rendaman

terhadap kadar percambahan serta pertumbuhan biji benih pokok petai belalang
(Leucaena leucocephala).

Hipotesis

Penggunaan pra rawatan tidak mempengaruhi kadar peratusan percambahan biji
benih pokok petai belalang.

Penggunaan pra rawatan mempengaruhi kadar peratusan percambahan biji benih
pokok petai belalang.

Penggunaan air kelapa muda dan tua sebagai medium rendaman pra percambahan
tidak mempengaruhi percambahan dan pertumbuhan biji benih pokok petai
belalang.

Penggunaan air kelapa muda dan tua sebagai medium rendaman pra

percambahan mempengaruhi percambahan dan pertumbuhan biji benih pokok
petai belalang.



BAB 2

ULASAN PERPUSTAKAAN

2.1 Pokok Petai Belalang

Pokok petai belalang atau nama saintifiknya Leucaena leucocephala merupakan pokok
yang tergolong didalam keluarga pokok kekacang. Pokok ini dikenali sebagai pokok
kekacang kerana pokok ini menghasilkan buah yang mempunyai biji serta berbentuk
kekacang. Pokok petai telah lama dikenali sebagai ‘pokok ajaib’ kerana pengunaannya
secara meluas di seluruh dunia sebagai pokok yang mempunyai daya tahan yang tinggi
serta jangka hayat yang lama. Di samping itu juga, pokok petai belalang turut terkenal
sebagai pokok tanaman kekacang yang mempunyai kandungan nutrisi yang tinggi serta
mempunyai pelbagai fungsi kegunaannya. Pokok petai belalang yang berasal daripada
Amerika Tengah dan Afrika Selatan telah diperkenalkan lebih 400 tahun dahulu oleh
penjajah Sepanyol yang membawa biji benih petai belalang untuk ditanam dan dijadikan
sebagai makanan termakan di Filipina (Brewbaker et a/, 1985). Bermula daripada itu,

penggunaan pokok petai belalang telah tersebar dikebanyakan negara sebagai tanaman
pelindung kepada tanaman ladang.

Pokok petai belalang adalah merupakan jenis tumbuhan renek atau pokok yang
tidak berduri yang mana boleh mencapai ketinggian sehingga 7-18 m. Daunnya adalah
berbentuk tirus dengan 6-8 pasang berbentuk tirus yang berpusat pada 11-23 pasang
daun yang mempunyai 8-16 mm panjang. Buah pokok petai belalang adalah berbentuk
panjang dan akan berwarna coklat apabila matang. Panjang buah petai belalang adalah
kira-kira 13-18 mm panjang yang mengandungi 15-30 biji dalam satu buah petai belalang
(Shelton dan Brewbaker, 1994). Secara botanikalnya, pokok petai belalang tergolong
dalam keluarga Mimosaceae yang merupakan spesis yang terbaik antara genus Leucaena.



Disamping itu juga, ia turut dikenali dengan beberapa nama mengikut tempat dan
kawasan (Jadual 2.1).

Nama Negara/Kawasan
Leucaena Australia, Amerika
Ipil ipil Filipina
Lamtoro Indonesia
Katin Thailand
Yin ho huan China
Kubabul, or subabul India
Koa haole Hawaii
Tangantangan Kawasan Kepulauan Pasifik
Cassis Vanuatu
Guaije Mexico
Huaxin Amerika Tengah (Maya)

Jadual 2.1. Nama lain Leucaena leucocephala mengikut tempat dan kawasan
Sumber: (Brewbaker et al. 1985)

Rajah 2.1. Pokok petai belalang (Leucaena leucocephala) bersama buah (Shelton,1994)
http://www.fao.org/ag/AGP/agpc/doc/Gallery/pictures/leuleu.htm)

&) UMS
N

UNIVERSITI MALAYSIA SABAH




2.2 Kegunaan pokok petai belalang

Pokok petai belalang mempunyai pelbagai kegunaan dan manfaat yang boleh digunakan
dalam pelbagai kegunaan harian terutamanya dalam pertanian. Di Indonesia dan Filipina,
pokok petai belalang ditanam secara jaluran kontur kerana ianya mampu bertindak untuk
menahan hakisan tanah bagi penanaman atau sistem pertanian yang dijalankan secara
jaluran kontur ditepi kaki bukit. Penanaman pokok petai belalang juga turut mampu
meningkatkan pemuliharaan terhadap tanah serta meningkatkan kesuburan tanah. Selain
itu, pokok petai belalang turut boleh digunakan sebagai pelindung untuk tanaman tropika
serta bahagian kayu atau dahannya boleh digunakan untuk menampung tumbuhan yang
tumbuh secara menjalar ke atas seperti pokok kacang dan pokok orkid. Di beberapa
tempat di bahagian utara Indonesia, rimbunan pohon pokok petai belalang kebiasaannya

dibakar terlebih dahulu sebelum kawasan tersebut dijadikan untuk kegunaan pertanian
jenis * tebang dan bakar’.

Pokok petai belalang turut digunakan secara meluas dalam sumber bahan bakar.
Pokok petai belalang mampu menghasilkan sejumlah besar kayu keras yang berfungsi
digunakan sebagai bahan bakar yang bermutu tinggi kerana kadar kelembapan yang
rendah serta kadar pemanasan yang tinggi. Selain itu, dahan serta batang pokok petai
belalang turut digunakan dalam pembuatan perabot rumah serta dalam kerja-kerja
pembinaan seperti pagar untuk kandang ternakan. Pucuk muda serta biji pokok petai
belalang yang masih muda boleh dimakan serta dimasak sebagai sayur-sayuran dalam
sajian masakan. Buah yang masih muda dibelah dua untuk mengeluarkan biji untuk
dijadikan sayur-sayuran atau ulam-ulaman. Namun begitu, kadar pengambilannya tidak

boleh terlalu kerap atau banyak kerana bijinya mengandungi tahap ketoksidan amino asid
dan mimosine yang tinggi.



2.3 Pokok petai belalang sebagai sumber makanan ternakan

Kegunaan utama pokok petai belalang adalah sebagai sumber makanan penganti bagi
ternakan terutamanya ternakan ruminan. Pokok petai belalang berperanan dan sesuai
digunakan sebagai sumber makanan tambahan kerana ianya mengandungi sumber
protein yang tinggi yang dapat menampung keperluan protein yang diperiukan ternakan
(Rujuk Jadual 2.2). Pemberian daun pokok petai belalang dilihat dapat meningkatkan
berat badan serta membantu meningkat kadar produktiviti serta pengeluaran
ternakan.Menurut kajian yang dijalankan oleh Waipanya dan Srichoo dari
Nakronsrithummarat Animal Nutrition Research Centre, Thailand terhadap penggunaan
daun pokok petai belalang dalam makanan termakan lembu tenusu mendapati terdapat
peningkatan terhadap kadar pengeluaran susu bagi lembu tenusu yang diberi campuran
makanan bersama dengan daun pokok petai belalang (Rujuk Jadual 2.3).

Jadual 2.2. Perbandingan kandungan komposisi antara Leucaena Luecocephala dan
tanaman rumput lain

Roughage DM  Protein ADF NDF Ca P
Native grass 37.3 2.81 45.68 72.75 0.59 0.05
Leucaena leaf meal 30.0 17.79 35.64 43.42 1.53 0.18
Sumber:

Utilization of Leucaena Luecocephala as Dry Season Protein Supplement For

Dairy Cattle In Southern Thailand.pdf,Integrated Crop — Livestock production
System And Fodder Trees,m/s 150



Jadual 2.3. Purata pengeluaran susu oleh lembu tenusu mengikut perbezaan makanan

Treatment Average Milk Production
Native grass+5 kg of concentrate feed (control) 8.2a
Native grass+2.5 kg of concentrate feed+2.1 8.7a
kg of Leucaena leaf meal
CV.(%) 14.9
Sumber:

Utilization of Leucaena Luecocephala as Dry Season Protein Supplement For

Dairy Cattle In Southern Thailand.pdf,Integrated Crop — Livestock production
System And Fodder Trees,m/s 151.

Masalah yang dihadapi oleh petemak-peternak kini adalah sumber makanan
ternakan yang terhad serta harga bekalan makanan yang semakin hari semakin
meningkat. Sebagai contoh, harga makanan ayam ialah RM53 bagi satu beg seberat 50
kilogram tetapi meningkat sehingga RM67 kini, manakala harga makanan lembu dari
RM17 (50kg) kepada RM32, sementara harga makanan kambing dari RM24 (50kg) kepada
RM37 (Bemama,2007). Pokok petai belalang berpotensi sebagai makanan tambahan
ternakan tanpa bergantung seratus peratus makanan yang dibeli kerana pokok petai
belalang senang ditanam serta mempunyai daya tahan yang tinggi.

24 Perawatan biji benih pokok petai belalang

Penanaman pokok petai belalang boleh dilakukan melalui dua cara iaitu melalui keratan
batang atau menggunakan biji benih. Melalui keratan batang,sepanjang 1-1.5 meter
dipotong dari pokok induk dan dipacak ke dalam tanah yang sesuai pada musim hujan.
Kemudian, tunas dan akar akan keluar beberapa minggu kemudian dan terus membesar.
Jika melalui biji benih, rawatan percambahan perlu dilakukan bagi memastikan biji benih
dapat bercambah mengikut seperti mana yang dikehendaki (Anem, 2010).

Tujuan rawatan percambahan dilakukan adalah untuk mencepatkan masa untuk biji benih
memecahkan ‘dormancy period".



Terdapat beberapa kaedah yang boleh digunakan untuk perawatan biji benih iaitu
seperti pelelasan, stratifikasi, vernalisasi dan pemeraman (Anem, 2010). Kaedah pelelasan
atau scarification merupakan satu kaedah dimana kulit biji benih dirawat supaya telap air,
dengan cara iaitu membuang atau mengikis testa dengan menggunakan kertas pasir.

Kedorminan biji benih dapat dipecahkan juga melalui kaedah rendaman biji benih ke
dalam air panas atau asid.

Kaedah rendaman biji benih ke dalam air panas dilakukan dengan air dipanaskan
sehingga ke tahap air mendidih. Setelah air mendidih, biarkan air panas tersebut sejuk
sedikit selama 1-2 minit. Kemudian, letakkan biji benih ke dalam bekas yang sesuai dan
tuangkan air yang dipanaskan tadi keatas biji benih tersebut. Jumlah air yang dituang ke
dalam bekas mestilah dua kali ganda melebihi paras biji benih yang terdapat didalam
bekas. Kacau biji benih tersebut agar perawatan biji benih dapat dilakukan secara sekata.
Seterusnya, biji benih yang mengandungi air panas tadi dibiarkan sejuk dan direndam

dalam tempoh satu hari satu malam. Bagi kaedah rendaman biji benih menggunakan acid,
acid yang digunakan untuk kaedah ini adalah RAizobium.

Kaedah lain yang turut boleh diguna pakai iaitu stratifikasi. Stratifikasi ialah proses
melembutkan testa dengan meletakkan biji benih di dalam timbunan pasir, tanah atau
habuk papan yang basah pada suhu yang turun naik. Proses ini berperanan membantu

melembutkan dan memecah lapisan kulit biji benih dan mempercepat proses
percambahan.

Kaedah lain yang boleh digunakan ialah vernalisasi. Ia merupakan satu proses
menyebabkan biji benih untuk mengeluarkan horman yang berfungsi untuk percambahan
dengan meletakkan biji benih pada suhu yang rendah (- 0 °C) (Anem, 2010). Pertama, biji
benih perlu diletakkan dalam peti sejuk pada suhu yang rendah iaitu ditempat beku
kurang drpd 0°C dalam jangka waktu tertentu. Suhu sejuk akan menyebabkan
Jangkamasa dormat akan dipendekkan. Kaedah Pemeraman adalah satu proses merendam

biji benih ke dalam air atau menyimpannya dalam beg plastic yang diikat untuk

